
Ai 13 di Otubar dal 1993 al vignive fir su la riviste Nature un articul' che
al sares stat cognossit di li indevant come “I'Efiet di Mozart”. Larticul
al cjacarave di un esperiment, fat tal Fevrar prime, intai Stats Units la che
a ognidun dai 36 students di psicologjie de Universitat de Californie a je-
rin stadis dadis 3 provis di resonament spazial e temporal (imagjina i ri-
sultats di pleament di fueis, analiza la struture di ciertis secuencis e la-
vora cun lis madrisis). Prime di ogni prove i students a scoltavin rispieti-
vementri: 10 mintts di musiche di Mozart (la sunade par doi pianos K.
448), 10 minhts di musiche par rilassament (Philip Glass: Music with
Changing Parts), 10 minits di cidin. Subite dopo chescj 10 minfits a ve-
gnivin fatis lis provis e al saltave fiir che dopo vé scoltat la musiche di
Mozart, i risultats a jerin une vore superiors a chei otigniits dopo chei al-
tris 10 min{ts. La medie des votazions otignude dai students e jere di
63/70 dopo la scolte di Mozart, di 56/70 dopo vé scoltat Philip Glass e
di 55/70 dopo 10 mindts di cidin. Lefiet al rivuardave ducj i students e
i dats a vevin di fat une variance statistiche minime.

Di ché volte a son partits dute une schirie di studis sui efiets de mu-
siche tal resonament spazial e temporal, cul intindiment declarat di do-
pra la musiche par studia il funzionament dal curviel. Il libri al cjacare di
ducj i esperiments che a son stats fats e dai 16r risultats . Par esempli si a
viodit che la scolte de sunade K. 448 di Mozart e a efiets no dome sui
umans ma ancje su lis suriis e su lis simiis. L'insegnament de musiche (in
particolar dal piano pe s6 rapresentazion visual de scjale des notis) tai
fruts picui (dai tré agns in su) al somee che al judi la 16r capacitat di
aprendiment de matematiche cuant che a son plui grancj. No mancjin i
studis clinics: intai pazients epiletics si a viodat che mentri che a scoltin
il prin moviment de sunade K. 448 'EEG (eletroencefalograme), intune

grande percentual, al mostrave une riduzion des anomaliis tipichis di
chei cas. Lefiet positif di Mozart al ¢ stat viod{it ancje sui pazients cu la
malatie di Alzheimer, cu la sindrom di Williams e di Down, sui pazients
che a vevin viit un ictus o cu la malatie di Parkinson.

Al ¢ une vore interessant cognossi i detais di chest esperiment. Tant
par scomenca no si a ancjemo capit parce che la musiche di Mozart e
funzione cussi, tant che dome chel specific toc (il prin moviment de su-
nade K. 448) al da chescj risultats e nissune altre musiche, ni dal stes
composidor ni di cualchi altri e rive a fA compagn. Ma parce ise stade
sielte propit ché musiche? Prime di vigni fiir cun I'esperiment, i ri-
cercjadors a vevin tirat ju cualchi EEG di sogjets, intant de esecuzion di
un test di resonament spazial e temporal. A vevin fat passa chei tracats
intun sintetizad6r musical e a vevin sint{it ce che al vignive fir. Ducj a je-
rin stats subit dacuardi: al jere Mozart. Lor stes a an ancje pensat che
Mozart al componeve musiche bielza cuant che al veve pdcs agns e che-
st al rinfuarcave I'idee che al esistés un “lengac neural” comun par ducj
i umans e che Mozart al jere in grat di sintilu. Cussi che lis musichis che
al veve scrit a 6 agns no jerin altri che la trasposizion di ce che al sintive
in cualchi mt intal so cjaf.

Dai tré ricercjadors, une (Frances Rauscher) e jere stade in passat une
conciertiste professioniste di violoncel e fra dutis lis composizions di
Mozart e a pensat che cheste e fos ché plui adate parce che e veve pogs
motifs cun diviersis simetriis. E a son propit lis simetriis la claf dal espe-
riment: i ricercjaddrs a jerin convints che ducj i mamifars a vedin une ca-
pacitat di fonde, ché di resona tal spazi e tal timp doprant lis simetriis
par trasforma secuencis tal spazi e tal timp cence la necessitat di une
creazion visual. Il famos fisic Richard Feynman al diseve che al & come
domandai a un centgjambis cuale gjambe che e ven dopo di cuale altre:
la rispueste e sarés imediade e e sarés detade di une straordenarie mistu-
re di ecuazions parzialmentri risoltis e di une sorte di rapresentazion vi-
sual di ce che a disin chés ecuazions. Il stes fisic si smaraveave di cemit
che al fos pussibil scrivi formulis matematichis e calcola ce che al vigni-
ve fr cence figurasi il risultat.

Chest esperiment al jere il risultat di dis agns di studis teorics su chel
che al podeve jessi un bon model di funzionament dal ¢urviel. Gordon
Shaw al & un fisic teoric e come altris fisics (il premi Nobel Cooper par

esempli) al a pensat di puarta intal cjamp neurologjic i risultats otigniits
in fisiche (Cooper al a cjapat il Premi Nobel tal 1972 pe s6 spiegazion dal
efiet de supercondutivitat). I studis che si puartavin da(ir a rivuardavin
la cooperazion intai sistemis fisics e duncje il compuartament che un si-
steme al pues vé e che no si pues spiegd dome partint dal compuartament
dai siei components. Intal cas dal curviel chest al voleve di che nol jere il
cas di considera dome i sengui components (i neurons) par spiega il so
funzionament ma struturis plui complessis. Secont il studiés Vernon
Mountcastle il ¢urviel al & struturat in colonis di neurons e ogni colone e
pues sei dividude in altris sis “colonutis” di 100 neurons 'une. A son
chestis colonutis i elements basilars che a vegnin cjapats in considerazion
dal autor dal libri. Secont lui ogni colonute e pues vé tré stats difarents
(il so model si clame #rion). Cheste vision e a come consecuence [’esi-
stence di une “gramatiche neural” e di un relatif “lengac neural” che al
sta ae fonde di ogni nestri resonament e de memorie. Secont lui lis difa-
rentis combinazions dai stats des colonutis par ogni colone a rapresentin
lis diviersis “peraulis neurals” che o vin a disposizion. Osservant lis difa-
rentis evoluzions di ogni colone tal normal funzionament dal curviel si
pues viodi che a son des ripetizions precisis e no causals des peraulis e
che duncje il gurviel al “cjacare” secont une gramatiche precise. In plui
chestis “frasis neurals” a son caraterizadis di precisis simetriis che a la fin
a an puartat al disvilup dai esperiments cu la musiche.

Tal libri no si plate che cheste teorie e mancje sevi di un model mate-
matic complet sevi di verifichis sperimentals siguris, ma ducj i esperi-
ments fats fin cumo a somein no contradile. A part I'efiet de musiche di
Mozart pal resonament spazial e temporal, il model dal curviel consi-
derat al proviot altris consecuencis come ché che e proviot che o vedin
une sorte di orloi intal cjaf che o doprin ogni di, e che al pues sei colegat
cuntun sens natif dal timp, come che al ricuarde il famds diretor di or-
chestre Bruno Walter cuant che al dis che se nol & convint de durade di
un toc musical dibot i ven fir di dentri une iluminazion. Esperiments
fats cun musiciscj professioniscj a an mostrat che se si fasin ripeti men-
talmentri tocs musicai ancje luncs (10 minfits), i timps a sbalin di pdc (2-
3%). In plui si sa che cualchidun al a il don di riva a regola il timp dal
sun cuasi al mintGt (come che a disin che al rivas a fa Napoleon).

L’autor al sostén che I'unitat dal timp intes altis manifestazions dal

lavdr dal gurviel al & di 3 seconts e che daspo si cjate internemetri dute
une schirie di proporzions de unitat, fin a riva al cicli circadian che nol
corispuint a la durade corete di une zornade. A supuart di chest risultat,
proviodiit dal model di funzionament dal curviel, e va une altre ricercje
dal studios Ernst Poppel che e fas viodi cemiit che la durade di 3 seconts
e je fondamental intal lengac natural, tant che e je la durade de pronun-
cie di un viers di un sonet.

Dutun cul libri al & ancje un CD cuntun program svilupat dal autor,
in colaborazion cun altris studios, pal insegnament “creatif” de matema-
tiche basat sui risultits dal esperiment sul Efiet di Mozart. Il principal fi-
nanziament pes ricercjis dal aut6r al ¢ di fat vigniit dal Ministeri de Edu-
cazion, che al a viod{it in chestis ricercjis une pussibilitat di meiora il ren-
diment dai students americans tes materiis sientifichis, dula che in gje-
neral a son disot de medie mondial (e chest al somee che al sedi une sor-
te di spine tal flanc pai americans). Intal CD a son ancje altris curiositats,
come la regjistrazion di ce che a an sint{it i ricercjaddrs cuant che a an
met{t in musiche i tracats dal lavor dal curviel di cualchi pazient.

Mi parares, in conclusion, che la teorie presentade e sedi une vore in-
teressant e sugjestive ma che i esperiments fats fin cumo a sedin masse
pdcs par validale sientifichementri in maniere sigure. In plui o ai scoltat
plui voltis il prin moviment de sunade K. 448 e, di 1a dal plasé di scolta
cheste musiche, no ai viit efiets particolars. Se si considere duncje dome
Iefiet benefic pai umans de scolte de musiche, mi par che chest no lu ve-
di inventat cumo il par braf Gordon Shaw.

